ԱՄՓՈՓԱԹԵՐԹ

«Համայնքների խոշորացման և միջհամայնքային միավորումների ձևավորման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ գյուղատնտեսության նախարարություն
28.07.2011թ. 

N Կ/02.2/3836-11
	«Համայնքների խոշորացման և միջհամայնքային միավորումների ձևավորման հայեցակարգին հավանություն տալու մասին» ՀՀ կառավարության արձանագրային որոշման նախագծի վերաբերյալ առաջարկություններ և առարկություններ չկան:

Միաժամանակ հայտնում եմ, որ ցանկալի է համայնքների խոշորացմանն առնչվող միջազգային փորձի ուսումնասիրման և վերլուծության արդյունքները ձևակերպել հավել-վածի ձևով, ինչպես նաև նախագծի շարադրանքը հնարավորինս համապատասխանեցնել «Իրավական ակտերի մասին» ՀՀ օրենքի 36-րդ, 37-րդ, 41-րդ և 45-րդ հոդվածների պահանջներին:
	Ընդունվել է ի գիտություն
	

	ՀՀ քաղաքաշինության նախարարություն
02.08.2011թ.

N 01/11.2/3707-11
	1. Հայեցակարգի 6-րդ` «Վարչատարածքային բարեփոխումների առաջարկվող տարբերակի մշակման մեթոդաբանությունը» գլխի «Պահանջվող  տեղեկատվությունը և անհրաժեշտ ցուցանիշները» բաժնի 2-րդ կետից հանել «Քաղաքաշինության նախարարություն» բառերը.
	Ընդունվել է
	Նախագծում կատարվել է համպատասխան փոփոխություն

	
	2. Հիմք ընդունելով ՀՀ Ազգային ժողովի կողմից ընդունված «Քաղաքաշինության մասին» Հայաստանի Հանրապետության օրենքում փոփոխություններ և լրացումներ կատարելու մասին» (ՀՕ 226-Ն), «Տեղական ինքնակառավարման մասին» Հայաստանի Հանրապետության օրենքում փոփոխություններ և լրացումներ կատարելու  մասին» (ՀՕ 227-Ն), «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» (ՀՕ 228-Ն), «Վարչական իրավախախտումների վերաբերյալ Հայաստանի Հանրապետության օրենսգրքում լրացում և փոփոխություն կատարելու մասին» (ՀՕ 230-Ն) օրենքներն առաջարկվում է.

ա) Հայեցակարգի 17-րդ`  «Միջհամայնքային միավորման մարմինների        
լիազորությունները» գլխի  «Միջհամայնքային միավորման պարտադիր լիազորությունները» բաժնի 14-րդ կետում «Քաղաքաշինական հատակագծերը, գոտիավորման և հողերի օգտագործման սխեմաների նախագծերը» բառերը փոխարինել «Քաղաքաշինական ծրագրային և հողաշինական փաստաթղթերը` ՀՀ կառավարության սահմանած կարգով» բառերով, 

բ) 15-րդ կետի «համաձայնեցնելով կառավարության հետ հաստատում է միջհամայնքային միավորման գոտիավորման և հողերի օգտագործման սխեման» բառերը փոխարինել «հաստատում է միջհամայնքային միավորման քաղաքաշինական ծրագրային և հողաշինական փաստաթղթերը` ՀՀ կառավարության սահմանած կարգով» բառերով,
	Ընդունվել է
	Նախագծում կատարվել են համպատասխան փոփոխություններ

	
	3.  19-րդ կետը հանել` հաշվի առնելով  պետական սեփականության հողերի համայնքներին հանձնված լինելու հանգամանքը:
	Ընդունվել է
	Կետը հանվել է

	ՀՀ ֆինանսների նախարարություն

03.08.2011թ.

N 3/4.1-1/82525-11
	1.  Մեր կարծիքով, փոխհամապատասխանեցման անհրաժեշտություն ունեն վերը նշված արձանագրային որոշման նախագծին կցված և նույն արձանագրային որոշման նախագծում թվարկված` հավանության արժանացող նյութերի անվանումները,
	Ընդունվել է
	Նախագծի վերնագիրը խմբագրվել է

	
	2.  Հայեցակարգի նախագծի 8-րդ մասի (էջ 36) պարբերություններից մեկում նշված է.

Չափազանց կարևոր ենք համարում խոշորացված համայնքներին հատուկ պետական աջակցության տրամադրումը: ՀՀ պետական բյուջեից (ակնկալվում է համայնքների խոշորացումից անմիջապես հետո, այսինքն` 2011 և 2012 թվականների պետական բյուջեով) դոտացիաներից բացի լրացուցիչ սուբսիդիաներ և սուբվենցիաներ հատկացնել խոշորացված համայնքներին` հատկապես ընդհանուր հետաքրքրության և նշանակության խնդիրների լուծման համար::
Այդ կապակցությամբ հարկ է նշել, որ
- խոշորացված համայնքներին պետական հատուկ աջակցության տրամադրման համար (լրացուցիչ սուբվենցիաներ և սուբսիդիաներ) ՀՀ 2011 թվականի պետական բյուջեով և ՀՀ 2012-2014 թվականների պետական միջնաժամկետ ծախսերի ծրագրով հատկացումներ չեն նախատեսված: Դրա հետ մեկտեղ, օրենքն ընդհանրապես չի նախատեսում համայնքներին պետական բյուջեից սուբսիդիաների տրամադրում,

- խոշորացված համայնքներին պետական աջակցության տրամադրումը, մեր կարծիքով, պետք է կրի ոչ թե հատուկ բնույթ, այլ, գուցե մնացած համայնքների համեմատությամբ` առաջնահերթ բնույթ:
	Ընդունվել է

Ընդունվել է
	Պարբերությունը խմբագրվել է, «սուբսիդիա» բառը հանվել է

«Հատուկ» բառը փոխարինվել է «առաջնահերթ» բառով



	
	3. Հայեցակարգի նախագծի 8-րդ մասի վերը նշված պարբերությանը հաջորդող պարբերությունից հասկանալի չէ տվյալ համայներում ընդգրկված առանձին բնակավայրերի հիմնախնդիրների տարանջատումը տվյալ համայնքի հիմնախնդիրներից կամ դրանց հակադրումը:
	Համայնքների խոշորացման գործընթացում առանցքային տեղ է զբաղեցնում խոշորացված համայնքի կազմում ընդգրկված բնակավայրերի ինքնության պահպանումը: Այդ առումով կարևորվում է բնակավայրերի հիմնախնդիրների տարանջատումը և դրանց լուծումը:
	

	
	4. Հայեցակարգի նախագծի 18-րդ մասի (էջ 54) միջհամայնքային միավորման բյուջեի ֆինանսական միջոցների կազմում (6-րդ կետ) ներկայացված են սուբսիդիաները, այն դեպքում,  երբ օրենքն ընդհանրապես չի նախատեսում պետական բյուջեից համայնքներին սուբսիդիաների տրամադրում:
	Ընդունվել է
	«Սուբսիդիաներ» բառը փոխարինվել է «պետական տրանսֆերտներ» բառերով:

	ՀՀ արդարադատության նախարարություն

16.08.2011թ. N 5049-11
	1. Նախագծով նախատեսված «Համայնքների խոշորացման ծրագրին» և «Միջհամայնքային միավորումների ձևավորման ծրագրին»» բառերն անհրաժեշտ է հանել, քանի որ նախագծով հիշյալ ծրագրերին վերաբերող դրույթներ նախատեված չեն:
	Ընդունվել է


	Նախագծի վերնագիրը խմբագրվել է

	
	2. Նախագծով հավանության արժանացող «Համայնքների խոշորացման և միջհամայնքային միավորումների ձևավորման հայեցակարգում» (այսուհետև Հայեցակարգ)  անհրաժեշտ է նախատեսել «Միջոցառումների իրականացման ծրագիր», որով կսահմանվի հայեցակարգից բխող նոր ընդունվող, ինչպես նաև գործող իրավական ակտերում համապատասխան փոփոխություններ և լրացումներ նախատեսող իրավական ակտերի ցանկը: Հիշյալ ծրագրում պետք է նախատեսվեն նաև վերոհիշյալ իրավական ակտերի ներկայացման ժամկետները, պատասխանատու կատարողները, ֆինանսավորման աղբյուրները և այլն։
	Ընդունվել է
	Նախագծի 8-րդ բաժնի «Կատարվող քայլեր» կետում նախատեսվել է դրույթ, համաձայն որի. «Հայեցակարգը հավանության արժանանալուց հետո կմշակվի «Միջոցառումների իրականացման ծրագիր», որով կսահմանվի հայեցակարգից բխող նոր ընդունվող, ինչպես նաև գործող իրավական ակտերում համապատասխան փոփոխություններ և լրացումներ նախատեսող իրավական ակտերի ցանկը:

	
	3. Հայեցակարգի «Ձևավորման սկզբունքները» բաժնի առաջին պարբերությունում խոսքը գնում է միջհամայնքային կառույցների մասին, մինչդեռ անհրաժեշտ է նկատի ունենալ Հայաստանի Հանրապետության Սահմանադրության 110-րդ հոդվածի և «Տեղական ինքնակառավարման մասին» Հայաստանի Հանրապետության օրենքի 78-րդ հոդվածի պահանջները, որոնց համաձայն օրենքով սահմանված կարգով կարող են ստեղծվել միջհամայնքային միավորումներ: Միաժամանակ հայեցակարգի այլ բաժիններում նախատեսված է «միջհամայնքային միավորումներ» հասկացությունը: Այդ առումով անհրաժեշտ է հստակեցնել հիշյալ տերմինների օգտագործումը` այն համապատասխանեցնելով Հայաստանի Հանրապետության Սահմանադրության և «Տեղական ինքնակառավարման մասին» Հայաստանի Հանրապետության օրենքի պահանջներին
	«Ձևավորման սկզբունքները» բաժնի առաջին պարբերությունում խոսքը գնում է միջազգային պրակտիկայում կիրառվող միջհամայնքային կառույցների մասին, որոնք յուրաքանչյուր երկրում կոչվում են յուրովի: Այդ պատճառով կիրառվում է ոչ թե «միջհամայնքային միավորումներ», այլ «միջհամայնքային կառույց» հասկացությունը:
	

	
	4. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության, Հայաստանի Հանրապետության քաղաքաշինության նախարարության և Հայաստանի Հանրապետության գյուղատնտեսության նախարարության հետ:
	Ընդունվել է
	Նախագիծը համաձայնեցված է ՀՀ ֆինանսների, ՀՀ քաղաքաշինության և ՀՀ գյուղատնտեսության նախարարությունների հետ


